
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

«ԹՌԻՉՔԱՅԻՆ ԱՆՎՏԱՆԳՈՒԹՅԱՆ ՊԵՏԱԿԱՆ ԾՐԱԳԻՐԸ» ՀԱՍՏԱՏԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը

«Հայաստանի Հանրապետության թռիչքային անվտանգության պետական ծրագիրը հաստատելու մասին» Հայաստանի Հանրապետության կառավարության որոշումը մշակվել է «Միջազգային քաղաքացիական ավիացիայի մասին» 1944 թվականի դեկտեմբերի 7-ի Չիկագոյի կոնվենցիայի N 19 հավելվածի պահանջները և «Ավիացիայի մասին» Հայաստանի Հանրապետության օրենքում փոփոխություն կատարելու մասին» 19.06.2015թ. Հայաստանի Հանրապետության օրենքի դրույթները ապահովելու նպատակով:
2. Ընթացիկ իրավիճակը և խնդիրները
 
Հայաստանի Հանրապետությունում քաղաքացիական ավիացիայի ոլորտը կարգավորված է մի շարք իրավական նորմատիվային փաստաթղթերով: Նախագծի ընդունումը՝ ի լրումն նշված փաստաթղթերի թույլ կտա լուծելու հետևյալ ռազմավարական խնդիրները. 
Հայաստանի Հանրապետությունում քաղաքացիական ավիացիայի բնագավառի թռիչքային անվտանգության ապահովումը կարգավորող, ԻԿԱՕ-ի կողմից պահանջվող նվազագույն նորմատիվ-իրավական բազայի առկայության ապահովումը,

պետական կառավարման մարմինների և քաղաքացիական ավիացիայի ոլորտի կազմակերպությունների ներդաշնակեցումը` իրենց կողմից թռիչքների անվտանգության ռիսկերի կառավարման գործառույթների իրականացման գործում,

պետությունում թռիչքների անվտանգության ապահովման արդյունավետության ընդհանուր ցուցիչների վերահսկման և գնահատման ապահովումը,

թռիչքների անվտանգության պետական կառավարման համակարգի շարունակական բարելավումը,

թռիչքային անվտանգության պետական ծրագրի արդյունավետ ներդրումը և քաղաքացիական ավիացիայի բնագավառում ծառայություններ մատուցող կազմակերպությունների թռիչքների անվտանգության կառավարման համակարգերի հետ համագործակցության ապահովումը:
3. Տվյալ բնագավառում իրականացվող քաղաքականությունը
Հայաստանի Հանրապետության քաղաքացիական ավիացիայի համակարգում առաջնահերթությունը տրված է թռիչքների անվտանգությանը: Այդ նպատակով Հայաստանի Հանրապետությունում իրականացվում է ավիացիոն գործառույթների անվտանգության բարձր մակարդակի ապահովմանն ուղղված ռազմավարությունների ու քաղաքականութան մշակումը, ներդնումը և շարունակական բարելավումը:
4. Կարգավորման նպատակը և բնույթը
Հայաստանի Հանրապետության թռիչքային անվտանգության պետական ծրագրի նպատակն է թռիչքային անվտանգության ապահովման համակարգի շարունակական կատարելագործումը և դրա հնարավորինս ամբողջական կիրառումը ԻԿԱՕ-ի չափանիշներին համապատասխան:  
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմում:
6. Ակնկալվող արդյունքը
Հայաստանի Հանրապետության թռիչքային անվտանգության պետական ծրագրի ներդրումը կապահովի թռիչքների անվտանգության մակարդակի շարունակական բարելավումը:   
 
Հայաստանի Հանրապետության

 կառավարությանն առընթեր

 
քաղաքացիական ավիացիայի
 գլխավոր վարչության պետ




Ա. Մովսեսյան
             
